
Abuja, Nijeriya
Don bugawa cikin hanzari

JAWABIN KARAMAR SAKATARE SHERMAN A BIKIN BUDE TARON
BAYYANA RA’AYOYIN KUNGIYOYIN HUKUMAR BAYAR DA
SHAWARWARI KAN HULDAR KASASHEN AMIRKA DA NIJERTYA GAME
DA HADIN KAN HARKOKIN TSARON YANKI

Ina mai farin cikin kasancewa, yau, wannan taron na tara, na Kungiyoyin bayyana
ra’ayoyi ga Hukumar Bayar da Shawarwari Kan Huldar Kasashen Amirka da
Nijeriya. Wannan taron ya nuna irin danKon zumuncin dake tsakanin Kasashen
biyu, zumuncin dake daya daga cikin muhimmiyar dangantakar da muke da ita, a
nahiyar Afrika, bisa ga Kwararan dalilai. Kasarku shugaba ce a fannin kawo zaman
lafiyar yanki, da kuma zama babbar jagorar ci gaban harkokin tattalin arziki, a
nahiyar da wajenta. A halin yanzu kam, Nijeriya ce kan gaba wajen Kasashen dake
da tattalin arziki mai Kwari. Wadatar Nijeriya da kuma zaman lafiyarta, yana tasirin
gaske a daukacin yankin da kuma nahiyar Afrika. Kuma ‘yan kasuwa da masu
harkokin ciniki na Nijeriya ne, wadanda mafi yawansu suka yi suna, a mafi yawan
Kasashen dake Yammacin Afrika. Shugabancin Kasar ya taimaka wajen warware
manyan matsalolin harkokin siyasa da tsaro, a Yammacin Afrika — tun daga rikice-
rikicen Kasashen Liberian da Sierra Leone, a cikin shekarun 1990, ya zuwa na
matsalolin harkokin siyasa, a Kasashen Guinea da Nijar da Cote d’Ivoire da kuma
Mali, na kwanan nan — kazalika da irin muhimmiyar gudunmawar kawo zaman
lafiyar da take bai wa Kasashen duniya, wadda abin koyi ce kuma abin dogara a
yankin dake fama da gagarumar Kalubale, a shekarun dake zuwa.

Kas ashen Amirka da Nijeriya suna tare da juna, ta kowane fanni. Idan aka yi batun
dolar Amirka miliyan dubu biyar, to, Nijeriya ita ce ta biyu, wajen da kamfanonin
Kasar Amirka ke zuba jarurruka, a Afrika. Amma, daya daga cikin gagarumar
huldarmu, sai mu. Akwai jama’ar Nijeriya da ‘yan Nijeriyar aka haifa a Kasar
Amirka, fiye da miliyan daya da rabi dake zaune a Kasar Amirka, kuma akwai,
aKalla, jama’ar Kasar Amirka dubu 31 dake zaune a Nijeriya.



Kyakkyawan Kawance kan jure wa duk wata wahala, a tsakanin gwamnatoci da
kuma jama’a. Dukanmu, muna bin tafarkin demokradiyya ne, dake ci gaba da bullo
da biyan bukatun jama’armu da kuma share hawayen irin matsalolin dake haddabar
jama’ar Kasashen duniya. Kasar Amirka za ta ci gaba da sadaukar da kai, wajen
hada hannu da Nijeriya, da nufin samar wa Kasarku makokar da za ta samar da
zaman lafiya da kuma tsaron rayukan jama’a da kuma wadata dukan jama’ar
Nijjeriya da abubuwan kyautata rayuwa.

Hukumar Bayar da Shawarwari Kan Huldar Amirka da Nijeriya, BNC, wata nasara
ce, wajen ciyar da Kudurorinmu gaba. Taron Hukumar ta BNC da aka gudanar a
Birnin Washington, a watan Yunin 2012, wani abin tarihi ne, wajen kasancewa na
farko, da Kungiyoyin bayyana ra’ayoyin suka taru, don gudanar da bita ta kwanaki
biyu. Tun kuma lokacin da aka kafa Hukumar ta BNC, a 2010, muka duKufa kan
wadansu muhimmai, kuma al’amurran dake ci ma na tuwo a Kwarya, da kuma
fadada dankon zumuncinmu, a kowane fannin dake cikin fannoni biyar na
Kungiyoyin bayyana ra’ayoyin. Tarurrukan baya da Hukumar ta BNC, ta gudanar,
sun bayar da damar inganta muhimman fannoni, masu yawa, ciki har da inganta
harkokin Hukumar Zabe ta Nijeriya mai Cin Gashin Kanta, domin ta samu nasarar
aiwatar da zabubbuka, ya zuwa yau, da kuma tallafa wa Hukumar Yaki da Yi Wa
Tattalin Arziki da Kudade Zagon Kasa, da inganta harkokin ciniki da zuba
jarurruka, a Nijeriya, da kuma Kara ingiza harkokin zaman lafiya da lumana, a
yankin Niger Delta. Ba sauki ba ne, irin yadda muke ci gaba samun nasarori ta ko
halin-KaKa, wajen magancewa da kuma musayar manufofinmu.

Nasarar Nijeriya na da muhimmanci gare mu, kuma za mu ci gaba da zuba
albarkatu ga cibiyoyin Nijeriya, da jama’a, da harkokin kasuwanci, a Kas ashen
biyu, domin amfanin kawunanmu. Har ila yau, mun lura cewa, nasara ba za ta samu
ba, sai idan Nijeriya ta kawar da Kalubalen dake dakushe ci gabanta. Ta haka ne,
Kasar Amirka, a yau, ta abka, dumu-dumu, cikin wannan bayyana ra’ayoyin, a
game da Harkokin Huldar Tsaro ta Yanki.

Nijeriya na fuskantar Kalubale, da dama, a tarayya da kuma rashin zaman lafiyar
yankuna. Babbar Kalubalar ita ce ta Boko Haram, dake barje guminta, a yankin
arewa maso gabashin Kasar, wanda ke haddasa gagarumin rashin harkokin tsaro, a
daukacin arewacin Nijeriya, da Kara tabbatar da fargaba, tsakanin kabilu da dama,
da kawo cikas ga harkokin ci gaba, da tsorata masu zuba jarurruka, da kuma
damuwa a tsakanin makwabtan dake arewacin Nijeriya. Nijeriya ba za ta iya tabuka
komai ba, sai idan an samu nasarar tabbatar da zaman lafiyar, a yankin da Kungiyar



Boko Haram ke kawo matsala, da kuma samar da zaman lafiyar da kare rayukan
dukan jama’ar dake yankin.

Mun san cewa Kungiyar Boko Haram babu wani tasirin da za ta yi, na warware
matsalolin Nijeriya. Maimakon haka ma, ta bage ne da yawan tursasar da ake yi wa
jama’a, da bambancin addinai da wahalolin tattalin arziki da kyautata jin dadi, da
neman tozarta gwamnati da yin amfani da bambancin addinai, domin haddasa rikici
da takura gudanar da harkokin shugabanci a Nijeriya. Kasar Amirka ta dade da
sanin irin baKar wahalar da abokin gaba ke fuskanta, musamman wanda bai san ya
kamata ba, ko aikata kisan gilla. A yau, ina fata Kungiyoyinmu za su gano
wadannan matsaloli da suka shafi tsaro a yanki, domin zurfafa dangantakarmu da
kuma bullo da Kwararan matakan magance su, bisa dukufar da muke yi, tare.

Harkokin tsaro na da muhimmanci ga kare rayuwar ‘yan Nijeriya, bayin Allah, da
kuma hana Kungiyar Boko Haram tayar da tarzoma, da kuma kamewa da gurfanar
da shugabannin Kungiyar, a gaban kotu. Dole, Gwamnatin Nijeriya da rundunar
soja, su kuma shawo kan dukan jama’ar arewacin Kasar, su kuma tabbatar da
gaggauta yin adalcin da ya kamata, ga su masu tayar da tarzomar da kuma wanda,
ba su ji ba, ba su gani ba, wannan al’amari ya rutsa da su. Kodayake ba sauk ke ga
al’amarin ba, amma, tsara wani al’amari na musamman, na magance matsalolin
tattalin arziki da gudanar da aikin sojan, yadda ya kamata, da kuma tantance
wadanda ke yin wannan aika-aika, a tsakanin ‘yan Kungiyar ta Boko Haram da
kuma so0joji, zai nuna wa daukacin jama’ar Nijeriya cewa, nan gaba, al’amurran
tsaro za su yi kyau, a Nijeriya.

Mai yiwuwa wannan na da bukatar wani sabon tsari, na musamman, ga jama’ar ta
Nijeriya, wanda zai rungumi duk wata hanyar ta farfado da harkokin tattalin arzikin
da zai taimaka wa gwamnatin ga samun tabbatar da harkokin tsaro. Wannan hanyar
za ta cimma nasarar da za ta tabbatar da taimaka wa gwamnonin arewacin Kasar da
jami’an Kananan hukumomi da shugabannin addinai da sarakuna, da Kungiyoyin
jama’a da kuma sauran matasan Nijeriya, da suka dogara da gwamnati, ko Karamar
hukuma ko gwamnatin tarayya.

Samun wannan nasarar zai sawwaKe al’amurra, amma, mu, a shirye muke da mu
hada hannu da ku, a matsayin manya aminnanmu, masu gaskiya, domin tantauna
sababbin hanyoyin da za a taimaka. A kuma shirye muke, da mu 6ullo da dabaru,
da dama, na Kalubalantar duk wata barazanar da Kungiyar Boko Haram za ta yi, da
kuma nuna wa farar hula cewa, za a kare lafiyarsu. Bambance-bambancen jama’ar
dake Nijeriya, da Kasar, da kuma tunanin jama’a, ya nuna wani gagarumin
harsashin kafa dadadden zaman lafiya a Kasar da kuma yankin; amma, daga irin



farmakin da ake fama da shi, a yau, dole, manyan Kasashe su Kara sadaukar da
kawunansu, ga kare rayuka da mutuncin bil adama, kazalika da rigakafin abkuwar
irin wannan aika-aika, nan gaba, koda a tsakiyar artabu ne da abokan gaba. Muna
kuma sauraren irin bayanan da Nijeriya za ta yi, game da hanyoyin da take dauka,
domin tabbatar da gaskiya, da kashe kudaden jama’a da adalci, ciki har da Kulla
dangantaka da manema labarun dake arewacin Kasar da kuma hanyoyin da ta
dauka, na gurfanar da dukan wanda ake tuhuma da laifin cin mutuncin ‘yancin bil
adama.

Kasar Amirka, a kullum, tana tare da ku, wajen taimakawa, ga magance duk wata
barazanar da Kasashen biyu za su fuskanta. Mun kuma fayyace wadansu mutane
uku, da muka kira, Sanannun ‘Yan Ta’adda na Duniya, da nuna shirinmu, na hada
hannu da ku, wajen fuskantar Kungiyar Boko Haram game da munanan hare-haren
da take kaiwa. Mun taimaka, ga mayar da hankalin gano hanyoyin musayar
masaniya, da inganta Kwarewar rundunonin tsaro, da kuma bunKasa dabaru, don
Kara wa jama’a Kwarin gwiwar amincewa da harkokin tsaron da Nijeriya ke dauka,
kazalika da inganta bincike da zaKulo duk wata shaida, a Nijeriya. Har ila yau,
Kasar Amirka ta shiga sahun rundunar harkokin tabbatar da zaman lafiya ta
Nijeriya, dake gudanar da ayyuka a dukan fadin Afrika, domin tabbatar da sun
samu hoto da kayayyakin aikin da suka kamata, saboda zaman lafiyar duniya da
kuma aikinsu na tsaro. Asali ma, tun 2004, mun horar da fiye da jami’ai 800, da
fiye da sojoji dubu 41, ta hannun shirin Tallafa wa Horon Rundunonin Afrika,

watau (ACOTA).

Amma, hada hannun na Kasar Amirka, da Nijeriya, bai tsaya ga harkokin tsaro
kadai ba. A 2012, Kasar Amirka ta bai wa Nijeriya dolar Amirka miliyan 647, a
matsayin tallafin Kawance, ciki har da fiye da dolar Amirka miliyan 480, ga Shirin
Gaggawa Kan Rage Zogin Cutar Kanjamau, na Shugaban Kasa, watau AIDS, da
nuna irin muhimmancin da muke ganin Nijeriya da shi, a fagen yaKar Kwayoyin
cutar Kanjamau, da cutar kanta. An bayyana shugabancin Nijeriya da irin
gudunmawar da muke bayarwa, kwanan nan, a taro na 12 da ake yi a Abuja. Har ila
yau, tallafin Kawance kan inganta harkokin tattalin arziki, da ilmi, da Karfafa
cibiyoyin mulkin demokradiyya, da ma musamman abinda ya fi damunmu, a
wannan fannin, da kuma KoKarin taimaka wa Nijeriya, wajen magane fitintunun
dake tasowa.

Zaman lumana, harkokin tsaro da wadata wadansu al’amurra ne, masu tsawon
zamanin da ba su da tabbas, ga kowace Kasa, amma, muna iya taruwa don aiwatar
da hakan fiye da a bar mutum daya. Tabbataccen yunKuri da kuma nuna ana yi, ga



kare ‘yanci da kuma tabbatar da taron lafiyar farar hula, na iya taimakawa, wajen
sake tabbatar da amanar dake tsakanin gwamnati da jama’arta, abinda dukanmu
kuma dogara da shi ke nan.

Lokacin da gwamnati ta sadaukar da kanta, ga harkokin ci gaba da kyautata sake
fasalin al’amurra, jama’a ke amfana, yayinda masu tsauraran ra’ayoyi ke zama
saniyar ware. Idan muka hada hannu, to, za mu iya bayar da gudunmawar raya ci
gaban tattalin arziki da tabbatar da zaman lafiya. Wadannan al’amurra na da
muhimmanci ga Kasar Amirka, da kuma Nijeriya, kazalika da daukacin jama’ar
duniya, kuma ina fatan wannan taron zai ci gaba da Kara dankon zumuncinmu.

Na gode da kuka yi min marhabin, a wurin nan, yau.

Domin samun wadansu bayanan game da Kasar Amirka da shirye-shiryenta, a Nijeriya, to, a
duba wannan yanar-gizon. http.//nigeria.usembassy.gov, and www.usaid.gov/ng

